
ACTA

Expediente núm. Órgano colexiado

PLN/2025/5 O Pleno

DATOS DE DESENVOLVEMENTO DA SESIÓN

Tipo Convocatoria:
Extraordinaria urxente
Motivo: «Punto 1: Petición de Augas de Galicia de remitir urxente a aprobación da 
nova versión do convenio de colaboración para a execución da obra “novo ramal de 
saneamento en San Estevo de Budiño” nesta semana. Punto 2: Urxencia de pago aos 
provedores que figuran no expediente núm. 984/2025»

Data:
8 de maio de 2025

Duración:
Desde las 20:30 hasta las 21:30

Lugar:
Salón de Plenos

Presidida por:
María Dolores Castiñeira Alén

Secretaria:
Berta Alonso Soto

ASISTENCIA Á SESIÓN
Núm. de identificación Nome e Apelidos Asiste
***1448** Alejandro Rodríguez Canosa SÍ
***7680** Ana Cristina Pérez Cabaleiro SÍ
***9999** Iván Lorenzo Rodríguez SÍ
***6142** Joaquín Núñez Troncoso SÍ
***0765** Jorge Gregorio Vaqueiro SÍ
***9888** José Luis Fernández Pérez SÍ
***7807** Marcos Troncoso Estévez SÍ
***0936** María Dolores Castiñeira Alén SÍ
***1083** Salustiano Guerra García NON
***0678** Santiago Rodríguez Davila SÍ
***7194** Saúl Olmo Vaqueiro SÍ
***7850** Selene González Luis SÍ
***0126** Vanessa Rocha Núñez SÍ

Unha vez verificada pola secretaria a válida constitución do órgano, a presidenta abre a 
sesión, polo que se procede á deliberación sobre os asuntos incluídos na orde do día.

A) PARTE RESOLUTIVA

Expediente 429/2025. Aprobación do novo texto do convenio de colaboración con Augas 
de Galicia para a execución da actuación de “Novo ramal de saneamento en San Estevo de 
Budiño. Salceda de Caselas (Pontevedra)” previa ratificación da súa urxencia.

Favorable Tipo de votación: Unanimidade/Asentimento

Sometida a votación a urxencia do punto de conformidade co sinalado no art. 79 do 
RD 2568/86, do 28 de novembro, polo que se aproba o Regulamento de organización, 
funcionamento e réxime xurídico das corporacións locais, o Pleno por UNANIMIDADE 
de DOCE votos a favor acorda aprobar a urxencia do punto. 

Sr. Troncoso Estévez: Neste primeiro punto traemos a aprobación o novo texto do 
convenio de colaboración con Augas de Galicia e o Concello para a execución do ramal 
de saneamento de San Esteban,  que xa trouxemos a aprobación o 24 de abril,  no 
último pleno ordinario. Saíu aprobado este convenio, ao día seguinte enviamos toda a 
documentación para Auga de Galicia, nese correo lle solicitabamos que nos indicasen 
si estaba toda a documentación correcta e tivemos que reiterarllo algún día despois e 
o 30 de abril recibimos unha chamada de Augas de Galicia advertindo que había un  
erro nunha contía de dous céntimos que eles mudaron no convenio orixinal  e que 
deberíamos aprobar novamente en pleno. Posteriormente o 7 de maio recibimos outra 
chamada de Augas de Galicia advertindo que houbo uns cambios introducidos polo 
departamento  xurídico,  no  que  ven sendo o  corpo  do  convenio,  non son grandes 
cambios, as condicións seguen sendo as mesmas, son cambios de tipo técnico, xurídico 
e máis concretamente na cláusula sexta na que se intentan facer dúas aclaracións,  
aclarar as fontes de financiamento dos gastos e a súa clasificación en elixibles e non 
elixibles,  a  parte  de  Auga  de  Galicia  ven  fraccionada  en  tres  administracións  que 
aportan,  A  Xunta  de  Galicia,  o  Ministerio  e  Fondos  Europeos  (Fondos  FEADER  ) 
especificar máis cal é a porcentaxe de cada aportación e un pouco a orixe de eses 
gastos. A segunda das aclaración é a porcentaxe do custo total das actuacións obxecto 
do convenio que se compromete a achegar cada unha das partes, 80 Augas de Galicia, 
20 o Concello. 

Este é un convenio que ascende a 787.924,45€, un coofinanciamento conxunto entre 
Augas de Galicia e Concello, como diciamos, 80% Augas de Galicia e 20% o Concello, o 
obxecto deste convenio é transferir a Augas de Galicia a licitación e contratación de 
obras de saneamento do Cerquido, así como a súa dirección facultativa e coordinación 
de  seguridade  e  saúde,  xestión  das  obras  ata  a  finalización  e  a  recepción  final,  a 
vixencia do convenio é ata o 31 de decembro de 2027 e a aportación económica é en 
dúas anualidade na que no primeiro ano do 2025 o Concello aportará 24.014,14€ e no 
2026 133.570,76€, un total de 157.584,90€. Como vedes o cambio non é substancial é 

de tipo técnico, é curioso que o departamento xurídico, unha vez que estaba aprobado 
en  pleno  este  convenio,  se  revisase  a  posteriori  e  non  antes,  en  calquera  caso  o 
traeremos unha, dúas ou as veces que faga falta a pleno, nós o que queremos é asinar  
o convenio, que cheguen eses fondo e poder executar o proxecto de saneamento. 

Sr. Rodríguez Davila: Nos remitimos a nosas intervencións nos plenos anteriores nos 
que debatemos e falamos e votamos este convenio e falamos de este ramal do barrio 
do Cerquido,  en San Esteban de Budiño. Erros hai  en todos os lados en todo caso 
lamentar  que teñamos que vir  outra vez a pleno para subsanar,  como ben dicía  o 
Concelleiro de área, cuestións técnicas e numéricas de informes xurídicos pero iso pasa 
nas mellores casas incluso no noso Concello en moitas ocasións. 

Sr.  Gregorio  Vaqueiro: Sorprendido tamén que por  dous céntimos e un pequenos 
cambios haxa que vir a pleno, pero son cuestións legais e entendo que é necesario e 
por suposto estamos a favor de rectificar o convenio. 

Sra. Alcaldesa: Dou lectura a proposta de Alcaldía seguinte: 

“Visto que o Pleno en sesión de data Recibido en data 24/04/2025 acordou aprobar o 
convenio de colaboración entre a Entidade Pública Empresarial Augas de Galicia e o 
Concello  de  Salceda  de  Caselas  para  a  execución  da  actuación  "Novo  ramal  de 
saneamento en San Estevo de Budiño. Salceda de Caselas (Pontevedra)" recibido en 
data 09.04.2025 (Rex. Núm. 2025-E-RC-1991) e elevar o límite para gastos plurianuais 
do nivel de vinculación xurídica 1/4 para o ano 2026 a 133.570,74 €.

Visto  que  en  data  07.05.2025  foi  remitido  a  través  de  correo  electrónico 
(xuridico.augas@xunta.gal)  un  novo  texto  do  convenio  de  colaboración  entre  a 
Entidade Pública Empresarial Augas de Galicia e o Concello de Salceda de Caselas para 
a  execución  da  actuación  "Novo  ramal  de  saneamento  en  San  Estevo  de  Budiño. 
Salceda  de  Caselas  (Pontevedra)"  incorporando  algúns  cambios  na  redacción  da 
cláusula sexta que non afecta ao contido xurídico nin económico do texto aprobado 
inicialmente.

Visto así  mesmo que por Intervención foi  emitido un novo informe de fiscalización,  
núm. 2025/0081  corrixindo o erro advertido no seu informe núm. 2025-0056, de forma 
que onde di  que Pleno deberá aprobar que “o límite para gastos plurianuais do nivel de 
vinculación xurídica 1/4 para o ano 2026 sexa de  133.570,74 €, con anterioridade á 
aprobación do expediente” debe dicir “o Pleno deberá aprobar que o límite para gastos 
plurianuais do nivel de vinculación xurídica 1/4 para o ano 2026 sexa de 133.570,76 €, 
con anterioridade á aprobación do expediente.”

Visto que Augas de Galicia solicitou que se procedera á aprobación do novo texto do 
convenio de colaboración para a execución da actuación "Novo ramal de saneamento 
en San Estevo de Budiño. Salceda de Caselas (Pontevedra)" á maior brevidade posible.

Considerando o disposto no informe de Intervención núm. 2025-0081 e no informe de 
secretaría núm. 2025-0012.

Realizada a tramitación legalmente establecida o Pleno adopta do seguinte

DISPOÑO

PRIMEIRO: Aprobar novamente o convenio de colaboración entre a Entidade Pública 
Empresarial Augas de Galicia e o Concello de Salceda de Caselas para a execución da 
actuación "Novo ramal de saneamento en San Estevo de Budiño. Salceda de Caselas 
(Pontevedra)" coas modificacións incorporadas na cláusula sexta do mesmo.

SEGUNDO: Elevar o límite para gastos plurianuais do nivel de vinculación xurídica 1/4 
para o ano 2026 a 133.570,76€.

TERCEIRO: Autorizar e dispoñer o gasto plurianual, para os exercicios 2025-2026 da 
actuación "Novo ramal de saneamento en San Estevo de Budiño. Salceda de Caselas 
(Pontevedra)" de acordo co seguinte réxime financieiro periodificado:

Augas de Galicia
Concello de Salceda de 
Caselas

Importe Total

2025 96.056,58 € 24.014,14 € 120.070,72 €

2026 534.282,97 € 133.570,76 € 667.853,73 €

TOTAL 630.339,55 € 157.584,90 € 787.924,45 €

CUARTO: Notificar o presente acordo a Augas de Galicia.”

VOTACIÓN: Sometido o asunto a votación, o Pleno da Corporación, por unanimidade 
de votos a favor, adopta o seguinte ACORDO:

PRIMEIRO: Aprobar novamente o convenio de colaboración entre a Entidade Pública 
Empresarial Augas de Galicia e o Concello de Salceda de Caselas para a execución da 
actuación "Novo ramal de saneamento en San Estevo de Budiño. Salceda de Caselas 
(Pontevedra)" coas modificacións incorporadas na cláusula sexta do mesmo.

SEGUNDO: Elevar o límite para gastos plurianuais do nivel de vinculación xurídica 1/4 
para o ano 2026 a 133.570,76€.

TERCEIRO: Autorizar e dispoñer o gasto plurianual, para os exercicios 2025-2026 da 
actuación "Novo ramal de saneamento en San Estevo de Budiño. Salceda de Caselas 
(Pontevedra)" de acordo co seguinte réxime financeiro periodificado:

Augas de Galicia
Concello  de  Salceda 
de Caselas

Importe Total

2025 96.056,58 € 24.014,14 € 120.070,72 €

2026 534.282,97 € 133.570,76 € 667.853,73 €

TOTAL 630.339,55 € 157.584,90 € 787.924,45 €

CUARTO: Notificar o presente acordo a Augas de Galicia.

Expediente 984/2025. Aprobación de Recoñecemento Extraxudicial  de Créditos 3/2025 
previa ratificación da urxencia.

Non hai acordo Urxencia non ratificada

Sometida a votación a urxencia do punto de conformidade co sinalado no art. 79 do 
RD 2568/86, do 28 de novembro, polo que se aproba o Regulamento de organización, 
funcionamento e réxime xurídico das corporacións locais,  esta resulta rexeitada por 
catro votos a favor (4 MS) e oito en contra (6 PP e 2 PSdeG-PSOE).

Sra. Alcaldesa: Non sae a diante a urxencia polo tanto non se trata o punto. Sei que hai 
moitas  empresas  provedoras,  moitos  autónomos  e  autónomas  vendo  este  pleno, 
sabían que se ía a realizar, creo que poucas cousas hai máis urxentes que pagarlle a  
quen se lle adebeda. Acaban de ver o que acaba de suceder, tanto o Partido Popular 
como o Partido Socialista consideran que non é motivo de urxencia traer a aprobación 
plenaria  este  punto  que  suporía  pagar  aos  provedores  e  axilizar  este  trámite 
administrativo e creo recordar que na sesión anterior, que o condicionante segundo o 
Partido Socialista era traer un borrador, quero deixar de manifesto dúas cuestións: a 
primeira a cronoloxía das reunións seis reunións, dúas delas para entregar un borrador 
inicial e a última para entregar un definitivo realizáronse dende o 24 do 3 ata o 29 do 4  
de 2025 tanto co Partido Socialista como BNG, o PP nin viu a recoller o borrador.  
Tamén quero deixar manifesto e que quede recollido en acta que nesa última reunión 
do 29-04-2025 entregóuselle o expediente 938/2025 completo, o orzamento do 2025,  
onde incluía no primeiro punto o estado de gastos,  segundo o estado de ingresos, 
terceiro anexo persoal funcionario, cuarto anexo persoal laboral e órganos de goberno 
e persoal eventual, quinto información relativa aos beneficios fiscais e tributos locais e 
tamén o expediente 1037/2025 investimentos 2025, listado de proxectos, memorias e 
orzamentos de todo aquilo que íamos a levar a investimentos. 

DOCUMENTO ASINADO ELECTRONICAMENTE

